
Numri i lëndës: 2022:248483 

Datë: 28.02.2024 

Numri i dokumentit:     05386798 

CP.nr.647/2013 

 

GJYKATA THEMELORE NË PRIZREN, Departamenti i Përgjithshëm, Gjyqtari Sami 

Gashi, duke vendosur në çështjen juridike përmbarimore të kreditoreve, N.G.,, F.G.,, B:D.,, e 

vajzërisë G. dhe F.K.,, e vajzërisë G., që të gjitha nga fshati Dobrusht i Komunës së Prizrenit, 

me autorizim përfaqësohen nga avokat V:M., nga Prizreni, kundër debitorit të përmbarimit A. 

G. nga fshati Dobrusht i Komunës së Prizrenit të cilin me autorizim e përfaqëson avokat Xh.E., 

nga Prizreni,  për përmbarimin e aktvendimit C.nr.133/11 të datës 14.06.2011 për caktimin e 

Masës së përkohshme të sigurimit, i lejuar me aktvendimin e kësaj gjykate CP.nr.647/13 të datës 

03.05.2013, jashtë seancës me datën 28.02.2024, mori këtë : 

 

A K T V E N D I M 

 

I.PËRFUNDON, procedura e përmbarimit, në çështjen juridike të përmbarimit, CP.nr.647/2013 

i lejuar me aktvendimin e kësaj gjykate me datën 03.05.2013, për shkak të përmbushjes së 

kredisë së kreditorit. 

 

 II. Secila palë i bartë shpenzimet e përmbarimit në këtë çështje juridike të përmbarimit. 

 

A r s y e t i m 

 

Kreditoret e përmbarimit, N.G.,, F.G.,, B:D.,, e vajzërisë G. dhe F.K.,, e vajzërisë G., që të gjitha 

nga Fshati Dobrusht i Komunës së Prizrenit, kundër debitorit të përmbarimit A. G. nga Fshati 

Dobrusht Komuna e Prizrenit, kanë paraqitur propozim për përmbarim të aktvendimit 

C.nr.133/11 të dt.14.06.2011 për caktimin e Masës së përkohshme të sigurimit. 

 

Gjykata Themelore në Prizren ka caktuar përmbarimin, me aktvendimin CP.nr.647/13 të datës 

03.05.2013, dhe ndaj këtij aktvendimin për lejimin e përmbarimit, debitori nuk ka paraqitur 

prapësim dhe ky aktvendim është bërë i përmbarueshëm dhe i formës së prerë në procedurën e 

përmbarimit. 

Kjo gjykatë, ka marrë veprimet përmbarimore në funksion të kryerjes së përmbarimit, dhe ka 

caktuar disa seanca gjyqësore, dhe në seancën e mbajtur të datës 28.12.2024, e autorizuara e 

kreditoreve ka deklaruar se: deri tani sipas klientëve të mija përgjithësisht debitori A. G. i është 

përmbajt konkluzionit, nuk ka bërë ngarkime, ndryshime në parcelat të cilat janë në masë të 

sigurimit, në përjashtim të parcelës 388/0 në të cilën debitori A. G., pas seancës 19.06.2023, i 

njëjti e ka bërë kositjen e barit në këtë parcelë diku në muajin korrik-gusht, andaj i propozoj 

gjykatës që të njëjtit t’i tërhiqet vërejtja sërish që të mos merr veprimet të tjera të ngjashme.  

 

I autorizuari i debitorit në këtë seancë ka deklaruar se: në tërësi e kundërshtoj deklarimin e të 

autorizuarës së kreditorëve, nuk është e vërtetë se debitori ka marrë veprimet të cilat i deklaroj e 

autorizuara se debitori ka kositur barin në parcelën të lartpërmendur, ai ju ka përmbajtur në tërësi 

vendimit të gjykatës sepse nuk ka ndërmarrë veprime dhe fare nuk ka qenë asnjëherë i interesuar 

që ta kosit livadhin në fjalë, e autorizuara nuk din të deklarohet as kohën e saktë dhe as momentin 

dhe as që ka dëshmi për këtë fakt. Kërkojë që të refuzohet kërkesa e saj për dhënien e vërejtjes 

së serishme të palës debitore pasi që i njëjti i është përmbajtur në tërësi çdo herë vendimit të 

gjykatës duke respektuar të njëjtin, i ka kërkuar shpenzimet për gjashtë seanca të mbajtura në 

shumën prej 135 euro për secilën seancë bazuar në tarifën e OAK-së. 

 

Gjykata, pas shqyrtimit të shkresave të lëndës vlerësoj se, pas përmbushjes së kredisë së 

kreditorit, janë plotësuar kushtet ligjore që të përfundohet procedura e përmbarimit në këtë 

çështje juridike të përmbarimit, dhe atë për këto arsye : 

 

Kështu në këtë situatë juridike, pra për institutin juridik të përmbushjes së kredisë së kreditorit, 

në këtë çështje juridike të përmbarimit, behët fjalë në nenin 66 par.4 të LPP-së, e në të cilin, 

thuhet se: ’’Pas përmbushjes se kredisë se kreditorit nxirret vendimi për përfundimin e 

procedurës përmbarimore’’. Në këtë raste pasi që kredia e kreditores është përmbushur dhe 

debitori  ka përmbushur detyrimin e tij ndaj kreditores në këtë çështje juridike të përmbarimit, 

pasi që i njëjti ka respektuar detyrimin që del nga aktvendimi i Gjykatës Komunale në Prizren 

C.nr.133/2011 i datës 14.06.2011 dhe Konkluzionit CP.nr.647/2013 të datës 30.07.2018, ku 

është urdhëruar Debitori që të respektoj aktvendimet e gjykatës, andaj me arsyet e cekura më 

lartë, kjo gjykatë e përfundoj përmbarimin në çështjen juridike të përmbarimit, CP.nr.647/2013 

i lejuar me aktvendimin e kësaj gjykate me datën 03.05.2013. 

 

Prandaj nga ajo që u tha më lartë, u vendos si në dispozitiv të këtij aktvendimi e në bazë të nenin 

3, 13 par.1 dhe nenin 66 par.4 të LPP-së. 

 

GJYKATA THEMELORE NË PRIZREN 

Departamenti i Përgjithshëm 

CP.nr.647/2013 

Datë 28.02.2024    

 Gjyqtari 

Sami Gashi 

 

 

KËSHILLË JURIDIKE: Kundër këtij aktvendimi, lejohet ankesa në afat prej 7 (shtatë) ditëve, 

pas ditës së pranimit të aktvendimit, Gjykatës së Apelit të Kosovës në Prishtinë, përmes kësaj 

gjykate. 

